
Policia iu bën shenjë të ndalojnë, 5 të rinj
rrezikojnë jetën e efektivëve dhe arratisen. Pas
ndjekjes kapet një prej tyre, në kërkim dhe 30-
vjeçari që…(Emri)

Policia iu bën shenjë të ndalojnë, 5 të rinj nuk i binden urdhrit dhe

rrezikojnë jetën e efektivëve. Pas ndjekjes kapet një prej tyre, në kërkim

dhe 30-vjeçari Inez Hajrulla që i shpëtoi 2 atentateve

Bashkë me Hajrullan janë shpallur në kërkim edhe tre persona të tjerë,

pjesë e të njëjtit grup kriminal.

30-vjeçari ka qenë objektiv i dy atentateve në qytetin e Vlorës. Në vitin

2017, Hajrulla ishte pre e një atentati me tritol ku mori dëmtime të

rënda në të dyja këmbët.

Më pas atij iu bë atentat me 10 Maj të vitit 2019 në lagjen “Uji i Ftohtë”

në Vlorë, ku Hajrulla u qëllua me armë zjarri nga një automjet në

lëvizje, teksa ishte ulur në një lokal.

Hajrulla i shpëtoi atentatit, por u plagos rastësisht Dajko Cenodemaj që

po pinte kafe në Lungomare me disa miq. Autorët pasi u larguan dogjën

automjetin në Babicë të Vogël.

Policia deklaroi se të pestë personat janë pjesëtarë të një grupi kriminal

me aktivitet në fushën e krimeve kundër personit.

Gjatë operacionit u sekuestruan municion luftarak, jelek antiplumb,

targa automjetesh të vjedhura, një shumë parash, veshje dhe radio si të

Policisë, që u gjetën në banesën dhe në biznesin e 2 prej këtyre

shtetasve.

Por çfarë ndodhi mbrëmë në Vlorë?

Policia e Vlorës ka zhvilluar kontrolle të shtuara, bazuar në

inteligjencën informative, për kapjen e personave në kërkim dhe të

atyre që qarkullojnë me armë zjarri apo lëndë narkotike.

Gjatë kontrollit, kundërshtuan punonjësit e Policisë, vihet në pranga 1

shtetas, shpallen në kërkim 4 të tjerë, të pestë pjesëtarë të një grupi

kriminal me aktivitet në fushën e krimeve kundër personit.

Sekuestrohen municion luftarak, jelek antiplumb, targa automjetesh të

vjedhura, një shumë parash, veshje dhe radio si të Policisë, që u gjetën

në banesën dhe në biznesin e 2 prej këtyre shtetasve.

Në lagjen “Pavarësia”, shërbimet e Policisë i kanë bërë shenjë ndalimi

një automjeti tip “Toyota”, pasi kishin dyshime se me të qarkullonin

shtetas me precedent kriminal që mund të mbanin sende të

kundërligjshme.

Drejtuesi i automjetit nuk i është bindur urdhrit për të ndaluar dhe

është larguar me shpejtësi me automjet, bashkë me pasagjerët, duke

rrezikuar jetën e punonjësve të Policisë.

Shërbimet e Drejtorisë Vendore të Policisë Vlorë janë vënë në ndjekje të

automjetit tip “Toyota”, me qëllim identi�kimin dhe kapjen e shtetasve

që qarkullonin me këtë automjet.

Si rezultat i veprimeve hetimore, u bë i mundur identi�kimi i këtyre

shtetasve dhe me miratim të organit të procedurës u ushtruan kontrolle

intensive, në ambiente të ndryshme dhe në banesat e tyre, me qëllim

kapjen e këtyre shtetasve dhe sekuestrimin e sendeve të

kundërligjshme, nisur dhe nga informacionet e siguruara përmes

inteligjencës informative se këta shtetas ishin pjesëtarë të një grupi

kriminal dhe mund të fshihnin sende të kundërligjshme në banesat e

tyre.

Në vijim të veprimeve u bë i mundur lokalizimi dhe arrestimi në

�agrancë i njërit prej 5 personave që qarkullonin me automjetin tip

“Toyota”, konkretisht shtetasi D. K., 29 vjeç, banues në Vlorë.

Gjithashtu, u shpallën në kërkim shtetasit Inez Hajrulla, 30 vjeç, O. K.,

33 vjeç, E. H., 32 vjeç dhe K. I., 31 vjeç, banues në Vlorë.

Gjatë kontrollit të ushtruar në banesën e shtetasit O. K. dhe në biznesin

(servis automjetesh) e shtetasit D. K., shërbimet e Policisë gjetën dhe

sekuestruan veshje (uniforma) dhe radio si të Policisë, 1 jelek

antipulmb, targa automjetesh të dyshuara të vjedhura, një shumë

parash, municion luftarak, dhe sende të tjera, që dyshohet se i

shërbenin veprimtarisë së grupit kriminal në të cilin bënin pjesë këta

shtetas.

Vijojnë kontrollet intensive nga strukturat e DVP Vlorë, në

bashkëpunim me Forcat e Ndërhyrjes së Shpejtë Tiranë dhe Fier, për

lokalizimin dhe kapjen e 4 shtetasve të shpallur në kërkim.

Gjithashtu, nën drejtimin e Prokurorisë së Vlorës, vijon puna për

zbardhjen e plotë të kësaj ngjarjeje dhe për dokumentimin e plotë të

veprimtarisë kriminale të këtyre shtetasve.

Materialet iu referuan Prokurorisë, për veprime të mëtejshme.

(BalkanWeb)

